
IKASTEKO

1. Hurrengo elkarketetatik zein da OKERRA?

a) konplementua / immunitate ez espezifikoa

b) fagozitosia / erantzun humorala

c) T eta B linfozitoak / oroimena

d) antigorputzak / opsonizazioa

2. Berehalako mekanismo ez espezifikoen artean 

zelula eragile nagusia da: 

a)  T linfozitoa

b)  B linfozitoa

c)  NK zelula 

d)  makrofagoa 

3. Lerro edo leinu mileloideak sortzen ditu:

a)  T zelulak

b)  B zelulak

c)  fagozitoak

d)  a eta b zuzenak dira

4. Zein da erantzun zuzena?

q) barean T linfozitoak heltzen dira

r) timoan erantzun sekundarioa sortzen da

s) hezur muinean B linfozitoak heltzen dira 

t) mukosetan linfozito birginak baino ez dago 

5. Hurrengoetatik zein da organo linfoide primario bat?

a) barea

b) gongoil linfatikoa

c) arnas bideko mukosa 

d) hezur muina

6. Mekanismo immune ikasiak edo hartutakoak...

a) berehalako eragina dute

b) antigenoen ezagutza espezifikoa egiten dute

c) EZ dute oroimenik

d) aurreko guztiak zuzenak dira

7. Hurrengo zeluletatik zeintzuk dira fagozitosia 

egiteko gai?

a) makrofagoak eta mastozitoak

b) mastozitoak eta neutrofiloak

c) meutrofiloak eta makrofagoak 

d) makrofagoak eta B linfozitoak

8. Zein da egia?

a) makrofagoak EZ dira fagozitosia eragiteko gai

b) makrofagoek antigenoaren oroimena gordetzen dute

c) makrofagoak leinu linfoidekoak dira

d) makrofagoak antigenoaren zelula aurkezleak dira

9. Zein da egia?

a) linfozito birginak organo primarioetan sortu eta sekundarioetara joaten dira 

b) linfozito aktibatuta organo primarioetatik sekundarioetara joaten dira

c) linfozito birginak organo sekundarioetan sortu eta primarioetara joaten dira

d) linfozito aktibatuta organo sekundarioetan sortu eta primarioetara joaten dira

10. Superantigenoak dira: 

a) oso tamaina handiko antigenoak 

b) antigeno batzuk elkartuta 


c) T CD4+ zelula klona asko batera aktibatzen duten antigenoak 

d) T CD8+ zelula klona asko batera aktibatzen duten antigenoak  

11. Antigeno-antigorputzaren arteko lotura eratzen duten indarrak EZ dira:

a) hidrogeno zubiak 

b) Van der Waals-en indarrak

c) indar elektrostatikoak

d) lotura kobalenteak

12. Antigenikoak baino EZ immunogenoak diren 

molekulak deitzen dira: 

a) antigenoak 

b) haptenoak 

c) adyubanteak  

d) mitogenoak 

13. Non gertatzen da V, D eta J geneen arteko errekonbinaketa somatikoa, BCR anitz sortzeko?

a) gongoiletako eta bareako zelula plasmatikoetan

b) B linfozito birginetan, antigenoa elkartu eta gero 

c) hezur muinean, B linfozitoen heltze prozesuan zehar 

d) timora ailegatzen diren pre-B zeluletan 

14. Zerekin dago lotuta antigorputz baten espezifikotasuna?

a) isotipoa edo motarekin

b) Fc aldeko geneen errekonbinaketarekin 

c) Fab aldeko geneen errekonbinaketarekin

d) alotipoarekin

15. Hurrengo immunoglobulinetatik zein da pentamerikoa?

a) IgG 

b) IgD 

c) IgM 

d) IgE

16. Zitokinei buruz egia da: 

a)  Eten gabe zitokina ugari ekoizten dira 

b)  Soilik T linfozitoek ekoizten dute zitokinak 

c)  Zitokina bakoitza antigeno batentzako espezifikoa da 

d)  Zitokina bat baino gehiagok eragin bera izan dezakete

17. Histokonpatibilitate molekulen funtzio nagusia da:

a) peptido antigenikoak espezifikoki ezagutzea

b) peptido antigenikoak aurkeztea T linfozitoei

c) eptido antigenikoak aurkeztea B linfozitoei

d) transplanteen errefuxaketa ekiditea

18. I motatako histokonpatibilitate molekulak:

a) T linfozito zitotoxikoekin elkar eragiten dute 

b) T linfozito laguntzaileekin elkar eragiten dute

c)  inflamazioa eragiten dute

d) aurreko guztiak okerrak dira

19. Zein histokonpatibilitate molekula mota espresatzen dute B linfozitoek?

a) I

b) II

c) I eta II

d) Batere ez

20. T linfozitoen TCRak:

a) antigeno libreak zein prozesatuta ezagutu ditzake 

b) beste zelulek aurkeztutako antigenoak, berezko histokonpatibilitate molekulen barruan, baino ez du ezagutzen

c) II motatako histokonpatibilitate molekulen barruan aurkeztutako antigenoak baino ez du ezagutzen

d) antigenoa elkartu eta gero honekiko kidetasuna hobetzen du 

21. Th2 motako erantzunetan hurrengo zitokinak ekoizten dira:

a) gamma IFN, alfa TNF eta IL-1,

b) IL-13 eta gamma IFN,

c) IL-3, IL-4, IL-5 eta IL-10,

d) IgM, IgA eta IgE.

22. Ig A jariatuan, bi immunoglobulina molekulen arteko lotura deitzen da: 

a) osagai jariatua,

b) H katea,

c) J katea,

d) V zatia.

23. Baieztapena: Erantzun immune sekundarioa primarioa baino eraginkorragoa da

Arrazoia: B linfozito birginak zelula oroimenezkoak  baino arinago aktibatzen dira 

a) baieztapena eta arrazoia egia dira, baina EZ daude lotuta kausa-ondorio moduan

b) baieztapena eta arrazoia egia dira eta elkarrekiko lotuta daude kausa-ondorio moduan 

c) baieztapena egia da eta arrazoia gezurra 

d) baieztapena gezurra da eta arrazoia egia 

24. T linfozitoaren aktibazio prozesuan CD4 molekula 

a) peptido antigenikoaren ezagutzan parte hartzen du 

b) Th linfozitoa  eta APC zelularen arteko loturan parte hartzen du

c) Tc linfozitoa  eta APC zelularen arteko loturan parte hartzen du

d) T klonaren hazkuntza faktorea da

25. B linfozitoak aktibatzeko bigarren seinalea izan daiteke:

a) Th1etik datorren gamma INF

b) Th2 tik datorren IL-1  

c) CD40 molekula bere errezeptorearekin (CD40L) elkartzea Th2 en mintzean

d) Th1en mintzean dagoen CD95 molekularekin kontaktua

26. Antigeno T independiente batek:

a) Ig M eta oroimenezko T linfozito ugari dituen erantzuna eragiten du

b) Th linfozitoen aktibazioa eskatzen du B linfozitoen erantzun humorala sortarazteko

c) EZ du eskatzen Th linfozitoen aktibazioa B linfozitoen erantzun humorala sortarazteko

d) erantzun primarioa baino indartsuagoa den erantzun sekundarioa sortarazten du

27. Hurrengoetatik zeinek aktiba dezake konplementuaren bide alternatiboa?

a) bakterio askoren hormak

b) IgG antigorputza-antigenoa elkarteak 

c) ostalariaren zelulen mintz zitoplasmatikoak

d) aurreko guztiek

28. Baieztapena: NK zelulak elkartzen duen edozein zelula diana suntsituko du 

Baldintza: bere KIR  hartzailea hutsik geratzen bada 

a) baldintza betetzen bada baieztapena egia da

b) baldintza EZ bada betetzen baieztapena egia da

c) baldintza betetzen bada baieztapena gezurra da

d) baldintza bete al EZ bete baieztapena gezurra da

29. Tc linfozitoek infektatutako zelulen eta zelula neoplasikoen lisia eragin dezakete hurrengo mekanismoaren bidez: 

a) CD95 molekula bere errezeptorearekin elkartzeagatik eragindako apoptosia  

b) CD3 molekula bere errezeptorearekin elkartzeagatik eragindako apoptosia  

c) perforinak eta entzima litiko kanporatuz

d) a eta c zuzenak dira

30. Zeri dagokio definizio hau: “Defentsa sistema lokala, elkarrekiko lotuta, eta bere mekanismo eragile nagusia IgA dimeriko jariatua da” 

a) gongoil linfatikoak.

b) mukosetako sistema immunea

c) inflamazioa

d) konplementuaren sistema.

31. Erantzun espezifikoaren intentsitatearen erregulatzaile nagusia da:

a) antigorputza

b) zitokinak

c) antigeno bera

d) sistema neuroendokrinoa

32. Zelula plasmatikoek espresatzen dute mintzean:

a) IgM eta IgD

b) IgM soilik

c) Ig D soilik

d) ez bata ez beste

33.
Berezko molekulen aurrean tolerantzia mantentzeko mekanismo bat da: 

a) berezko antigenoen kontra antigorputzak ekoitzi 

b) linfozito autoerreaktiboak sortzea 

c) T eta B linfozito klona autoerreaktiboak timoan eliminatzea 

d) linfozito autoerreaktiboetan molekula koestimulatzaileak espresatzea 

34. Zer da anergia

a) timoan T klona autoerreaktiboen delekzioa (eliminazioa) 

b) berezko antigenoen bahiketa leku anatomiko babestuetan 

c) linfozito autoerreaktiboen erantzunik eza, seinale koestimulatzaileak (2. seinaleak) ez egoteagatik

d) berezko antigenoen kontrako erantzunaren supresioa zitokinen bidez 

35. Hurrengo mekanismoetatik zein dago inplikatuta 

I motako hipersentikortasunean? 

a) mastozitoen degranulazioa IgGren bitartez

b) mastozitoen degranulazioa IgEren bitartez

c) makrofagoen degranulazioa IgEren bitartez

d) makrofagoen degranulazioa IgGren bitartez

36. Gaixotasun autoimmune bat pairatzeko joera genetikoa zerekin dago lotuta? 

a) immunoglobulinen isotipoekin

b) immunoglobulinen idiotipoekin

c) histokonpatibilitate haplotipoekin

d) Ig E ekoizpenarekin

37. Mekanismo espezifiko humoralak eragiten dituzten  immunoeskasiak (antigorputzak ekoizteko zailtasunak) erlazionatzen dira bereziki

a) zelula kanpoko patogenoak diren bakterioengatiko infekzioekin 

b) birusengatiko infekzioekin

c) zelula barruko patogenoak diren bakterioengatiko infekzioekin

d) aurreko infekzio guztiekin

38. Parasitosien kontrako erantzunetan immunoglobulina garrantzitsuena da:

a) IgG

b) IgA

c) IgE

d) IgM

39. Birus baten infekzioagatik histokonpatibilitate molekulak desagertzen direnean, infektatutako zelula zein zelula zitotoxikoaren diana bihurtzen da?:

a) CD8+ T linfozitoena

b) makrofago aktibatuena

c) NK zelulena

d) CD4+ Th1 linfozitoena

40. Mycobacterium tuberculosis bezalako zelulen barruko bakterioen kontrako mekanismo immune eraginkorrena da:

a) konplementua

b) makrofago aktibatuta

c) antigorputzak

d) NK aktibitatea

41. Hurrengo esaldietatik zein da egia?:

a) jariakinetan IgA era monomerikoan dago

b) odolean antigorputz ugariena IgM da

c) IgA-k konplementuaren aktibazioan eragin baxua du

d) IgG-ak I motako alergietan parte hartzen du

42. Linfozitoen heltze-prozesuari dagokionez, ondorengo esaldietatik GEZURREZKOA da:

a) antigeno propioak organo zentraletan aurkezten dira

b) antigeno arrotzak organo periferikoetan aurkezten dira

c) antigenorako errezeptoreen espresioa funtsezkoa da linfozitoen errepertorioaren hautespenean

d) errepertorioaren hautespena bigarren mailako organo linfoideetan ematen da

43. A: Polisakarido batekin soilik txertatzen denean ez da lortzen erantzun immune iraunkorrik.

B: Polisakaridoek ez dituzte T linfozitoak aktibatzen.

a) A eta B egiazkoak dira eta erlazionaturik daude

b) A gezurrezkoa da eta B egiazkoa da

c) A eta B egiazkoak dira, baina EZ daude erlazionaturik

d) A eta B gezurrezkoak dira

44. Ondorengo mekanismo eragileetatik zeinetan EZ dute antigorputzek parte hartzen?

a) fagozitosian.

b) neutralizazioan.

c) zitotoxizitate naturalean (NK aktibitatean).

d) eosinofiloen exozitosian.

45 . Linfozito T birginak, oroimenezkoak, eta eragileak dira

a) egoera funtzional ezberdinean dauden zelulak

b) fenotipikoki berdinak diren zelulak

c) antigenoarekin kontaktuan egon EZ diren zelulak

d) antigenoarekin kontaktuan egon diren zelulak

46. Hurrengo elkarketetatik zein da GEZURREZKOA?:

a) B linfozitoen klon batean isotipoa ez da inoiz aldatzen

b)  Isotipoaren aldaketarako derrigorrezkoa da CD40-CD40L kontaktua

c)  Antigorputzen ekintza efektorea isotipoaren menpekoa da

d)  Isotipoaren aldaketarako derrigorrezkoak dira zitokinak

47. Anafilotoxina garrantzitsuenak dira:

a) C3b eta C4b

b) C3a eta C5a

c) C3a eta C3b

d) C5a eta C5b

48. Erantzun immunearen eboluzioan hurrengo segidatik zein da zuzena?:

a) antigenoaren ezagutza / ugalketa/ aktibazioa / fase eragilea

b) antigenoaren ezagutza / aktibazioa / ugalketa / fase eragilea

c) aktibazioa / antigenoaren ezagutza / ugalketa / fase eragilea

d) aktibazioa / ugalketa / antigenoaren ezagutza /fase eragilea

49. “Zitokina/ zelula ekoizlea/ eragina” elkarte hauetatik zein da zuzena?:

a) IFN gamma / zelula dendritikoa / Th2-en inhibizioa

b) IL-2 / makrofagoak / makrofagoen aktibazioa

c) IL-10 / Th2 linfozitoak / Th1-en inhibizioa

d) IL-4 / Th1 linfozitoak / Th2-rn indukzioa

50. Fagozitosiaren eraginkortasuna EZ da hobetzen:

a)  antigorputzen presentziagatik

b)  C3b-rengatik

c)  IL-10-rengatik

d) IFN-gammarengatik

51. Antigeno berdinarekin behin eta berriro kontaktatzeak:

a) afinitate edo kidetasun handiko antigorputzen sintesia eragiten du

b) IgM-ren sintesia printzipalki eragiten dute

c) linfozito birjinak aktibatzen dituzte gehien bat

d) IgE-ren sintesia printzipalki eragiten dute

52. Berezkoak diren defentsa mekanismoei dagokionez, GEZURREZKOA da:

a) fagozitoak, konplementuaren sistema eta NK zelulak garrantzitsuak dira

b) latentzia aldi bat behar dute guztiek

c) defentsa mekanismo espezifikoekin indartzen dira

d) infekzioa ekiditeko nahikoak izaten dira batzuetan

53. Hurrengo elkarketetatik zein da egia?:

a) zelula plasmatikoak / mintzeko IgM

b) zelula dendritiko helduak / fagozitoentzako errezeptorea

c) fagozitoak / immunoglobulinentzako errezeptoreak

d) NK zelulak / gamma-delta errezeptorea

54. Berez kaltegarriak EZ diren antigenoen kontra gehiegizko erantzun immunea sortzen denean, zeri buruz hitz egiten gaude?: 

a) hipersentikortasunari buruz

b) autoimmunitateari buruz

c) errefusaketari buruz

d) berrinfekzioei buruz



